
Mjaka na Siajabu ni watoto pacha.

Wanapenda kusoma,kuandika,kuchora na kucheza.
Wote wanasoma darasa la pili.

Skuli yao inaitwa Kibaoni.

Baba yao anaitwa Rajabu.Ni baba anayependa

familia yake.Mama yao anaitwa Bi. Maryam.Ni mama
anayependa familia yake.

Mjaka na Siajabu wanapendwa sana na wazazi wao.
Mjaka na Siajabu wanapenda kugawana kila kitu.
Wanagawana nusu kwa nusu.Wakipewa papai, nusu kwa

nusu.Wakipewa chungwa, nusu kwa nusu.Hata chapati
nusu kwa nusu.



Muuza matunda amewazoea sana Mjaka na Siajabu.Kila
akiwaona, anawaita nusu kwa nusu.Mjaka na Siajabu
wanatabasamu.Wananunua matunda.Wanagawana nusu
kwa nusu.Wanagawana sawa kwa sawa,bila ya kupima.
Mjaka na Siajabu leo wako darasani.

Mwalimu Pandu anauliza, “Nusu ni nini?”

Mjaka na Siajabu wanajibu.Wangjibu bila ya hofu.
Wanajibu kwa pamoja. Bila ya kubabaika.

“Nusu ni kitu kizima, kilichokatwa sehemu mbili.”
Mwalimu Pandu anacheka.

“Basi angejibu mmoja mmoja,” anawaambia.
Anaenda ubaoni. Anachora nusu mbili.



“Siajabu na Mjaka mna maana gani?”

Mwalimu Pandu anawauliza Mjaka na Siajabu.

“Je, hizi ni nusu?” Mwalimu Pandu anataka kupata jibu.
Siajabu na Mjaka wanaangaliana kwa wasiwasi.
Hawasemi lolote,wako kimya.

Mwalimu Pandu anatabasamu.Kisha anaendelea.

“Nusu ni sehemu ya kitu kizima, kilichokatwa sehemu
mbili zilizo sawa. Mwalimu Pandu anasema.

Mwalimu anachora.ubaoni huku akisisitiza.”Nusu maana
yake ni sehemu ya kitu kizima kilichogawanywa mara
mbili katika sehemu mbili zilizo sawa”

Mjaka na Siajabu wanashtuka.” Kumbe sehemu mbili
zisipokuwa sawa hiyo sio nusu.” Mjaka anasema.Mjaka
na Siajabu wanaangaliana tena.

“Siajabu alinipunja andazi.Aligawa sehemu mbili.Lakini
hazikuwa sawa.Ni mroho.”Mjaka anasema.

“Tuendelee,” Mwalimu Pandu anasema.

“Je, Robo ni nini?” Mwalimu Pandu anauliza.

Jecha ananyoosha kidole anagjibu,

“Robo ni nusu ya nusu.” Wanafunzi wote wanacheka.
“Mnacheka nini?” Mwalimu Pandu anauliza.

Mfaki anasimama anasema. “Kitu kimegawanywa.
Useme kigawanywe tena! Itakuwa vipi?”

“Jecha njoo utuoneshe,” Mwalimu Pandu anamwambia
Jecha.

“Je, Mwalimu. Tunaweza kugawana kitu kimoja watu
watatu?” Fatma anauliza.

Mwalimu Pandu ametulia. Anawasikiliza kwa makini.
Anamwona Sigjabu. Anamuuliza. “Ehe, unasemaje?”

Siajabu anasema, “Sio tu kugawana.
Bali kugawana sehemu tatu zilizo sawa.
Zinaitwa theluthi. Kila mmoja atapata theluthi moja.”



Mwalimu Pandu anauliza.

“Nina chapati moja nataka kuigawa kwa watu watano.
Wote wapate vipande sawa. Je, watagawana vipi?”
Makame anakuja mbio ubaoni. Anaonesha.

Je, wakiwa sita watagawana vipi? Mwalimu Pandu
anauliza.

Mjaka angjibu. “Inawezekana. Ntaonesha ubaoni,”
anasema.

Je, wakiwa nane watagawana vipi?

Sasa wanafunzi wote wananyoosha vidole.
Mwalimu Pandu anaangalia. “Ehe Fatma.”
Fatma anasogea ubaoni. Anaonesha.

Mwalimu Pandu anacheka.“Mmefanya vizuri,” anasema.
“Kitu kinagawanyika mara nyingi.Sehemu zinaweza
kujumlishwa.Pia, sehemu zinaweza kutolewa. Jipigieni
makofi.” Mwalimu Pandu anasema.

Wanafunzi wote wanamshangilia.

Kitu kizima

Nusu

Robo

Theluthi

MASWALI

1.Kitu kizima ni nini?

2.Nusu ni nini?

3.Theluthi ni nini?

4.Robo ni nini?

5.Kitu kizima kikigawanywa mara tatu unapata
sehemu gani?

6.Kitu kizima kikigawanywa mara nne unapata
sehemu gani?

7.Kitu kizima kikigawanywa mara mbili unapata
nini?

8.Nusu ukijumlisha na nusu unapata nini?

9.Ukijumlisha theluthi tatu unapata nini?

10.Robo zikiwa nne unapata nini?

MSAMIATI

1.Pacha.......... Watoto waliozaliwa kutoka katika mimba
moja.

2.Hofu............ Hali ya kutokuwa na ushujaa.mwoga,
tishika.

3.Gawanya.....Kuweka kitu katika mafungu mbalimbali.

4.Gundua....... Ona kitu kilichokuwa kimejificha au
kufichwa.

5.Theluthi....... Sehemu moja ya kitu kizima
kilichogawanywa katika sehemu tatu zilizo
sawa.

6.Babaika....... Kuwa na wasiwasi,kutokuwa makini.

13



®

FUMBO LA MANENO

Tafuta maneno yafuatayo kutoka katika hilo fumbo
hapo juu.

KWENDA KULIA KWENDA CHINI
1.Zawadi 1.Kanzu
2.Thawabu 2.Fahamu
3.Nywesha 3.Pendwa
4.Fedha 4. Thamani
5.Kinywa 5.Mshono
6.Machweo 6.Nywea
7.Vusha 7.Pwaya
8.Tweta 8.Mshipi
9.Nyesha 9.Pambwa
10.Kandwa 10.Kutwanga

